
CRITERIOS DE PROMOCIÓN E TITULACIÓN NO BACHARELATO

CURSO 2022-2023

PROMOCIÓN NO BACHARELATO

Segundo  o  Artigo  23.  Promoción,  do  Decreto  157/2022,  concrétanse  os  criterios

depromoción do alumnado de bacharelato (mantense o que establecía a orde do 25

de xaneiro de 2022)

1. Ao finalizar o 1º curso da etapa e como consecuencia do proceso de avaliación, o equipo

docente de cada alumna ou alumno adoptará a decisión sobre a súa promoción ao segundo

curso. 

2. As alumnas e os alumnos acadarán a promoción de 1º a segundo de Bacharelato cando

superen as materias cursadas ou teñan  avaliación negativa en dúas materias como

máximo. 

Para os efectos deste apartado, só se computarán as materias que como mínimo a alumna/

o deben cursar en cada un dos bloques. 

No  bloque  de  materias  de  libre  configuración  autonómica só  se  computará  Lingua

Galega e Literatura, con independencia de que as alumnas e os alumnos poidan cursar

máis materias do devandito bloque. 

3.  O  alumnado  que  acade  a  promoción  ao  2º  curso  con materias  pendentes deberá

matricularse delas e cursalas ao longo do curso. 

Os  centros  educativos  organizarán  as  consecuentes  actividades  de  seguimento,

recuperación e avaliación das materias pendentes tendo en conta que a avaliación

destas materias terá que ser anterior á das materias de 2º curso. 

4. As alumnas/os do 1º curso de Bacharelato que non cumpran as condicións de promoción

establecidas  deberán  matricularse  de  todas  as  materias  e  repetir  o  curso  na  súa

totalidade. 

5. A superación das materias de 2º curso que se indican no anexo VI do Decreto 86/2015,

do 25 de xuño, estará condicionada á superación das correspondentes materias de 1º curso

indicadas no devandito anexo, por implicar continuidade. 

Non  obstante,  o  alumnado  poderá  matricularse  de  materias  troncais  de  opción  ou

específicas de 2º curso sen cursar a correspondente materia de 1º curso, sempre que o

profesorado  que  a  imparta  considere  que  a  alumna  ou  o  alumno  reúne  as  condicións

necesarias para poder seguir con aproveitamento a materia de 2º. 

En caso contrario deberá cursar a materia de 1º curso, que terá a consideración de materia

pendente, aínda que non será computable para os efectos de modificar as condicións nas

que acadou a promoción a 2º. 

6.  As  alumnas/os  que  ao  termo  do  2º  curso  tivesen  avaliación  negativa  nalgunhas

materias poderán:

• Matricularse delas sen necesidade de cursar de novo as materias superadas ou 

• Repetir o curso completo. 

• Neste último caso, non se manterán as cualificacións das materias do devandito

curso que a alumna/o tivera superado previamente.

O TÍTULO DE BACHAREL

Segundo  o  Artigo  24.  Título  de  bacharel,  do  Decreto  157/2022,  concrétanse  os

criterios de promoción do alumnado de bacharelato (modifica o punto 3) a da orde do

25 de xaneiro de 2022)

1.  O título  de  Bacharel  acredita  o  logro  dos obxectivos  establecidos para  a  etapa e  a

adquisición das competencias correspondentes. 

2. Para obter o título de Bacharel cumprirá a avaliación positiva en todas as materias dos

dous cursos de Bacharelato. 

3.  Excepcionalmente,  o  equipo  docente  poderá  decidir  a  obtención  do  título  de

bacharel por unha alumna/o que superase todas as materias agás unha, sempre que

se cumpran ademais todas as condicións seguintes: 

a)  Que o equipo docente considere  que a alumna/o  alcanzou as  competencias

clave e os obxectivos vinculados a ese título. 

b) Que non se produciu unha inasistencia continuada e non xustificada por parte

da alumna/a na materia. 

c) Que a alumna/o  se presentou ás probas e realizou as  actividades necesarias

para a súa avaliación, incluídas as da convocatoria extraordinaria. 

d) Que a media aritmética das cualificacións obtidas en todas as materias da etapa

cursadas que como mínimo se requiran para a obtención do título pola modalidade

pola que se remata sexa igual ou superior a cinco. Neste caso, para os efectos do

cálculo considerarase a nota numérica obtida na materia non superada. 

De non existir unanimidade no equipo docente, a toma de decisións requirirá o acordo

favorable da maioría simple dos seus membros.

Criterios a seguir:

1) Votación de todos os membros que imparten docencia directa.

2) Cada materia equivale a un voto.

3) No caso de empate, o voto sería a favor do alumno/a.

4. O título de Bacharel será único e expedirase con expresión da modalidade cursada e da

nota media obtida, que se obterá calculando a media aritmética das cualificacións de todas

as materias cursadas, expresada nunha escala de 0 a 10 con dous decimais, redondeada á

centésima.

5. Para os efectos do cálculo da nota media para o alumnado que cambia de modalidade ou

de materia en 2º curso só se terán en conta as cualificacións das materias cursadas que

como mínimo se requiran para a obtención do título pola modalidade pola que se remata. 


